          Врз основа на став1 точка 1 на член 163, а во врска со став 9 на член 180 од Законот за пензиското и инвалидското осигурување (,,Сл. весник на РМ,, број 80/93, 3/94, 14/95, 71/96, 32/97, 24/00, 96/00, 5/01, 50/01, 85/03,50/04 и 4/05 ), Управниот одбор на Фондот на пензиското и инвалидското осигурување на Македонија, на седницата одржана на ----------------година, донесе
                                                          ОДЛУКА
ЗА ВИСИНАТА НА ОСНОВИЦИТЕ ЗА ПРЕСМЕТУВАЊЕ И ПЛАЌАЊЕ НА ПРИДОНЕСИТЕ И ЗА ОСТВАРУВАЊЕ НА ПРАВАТА ОД ПЕНЗИСКОТО И ИНВАЛИДСКОТО ОСИГУРУВАЊЕ НА ОДРЕДЕНИ                      КАТЕГОРИИ  ОСИГУРЕНИЦИ  И  ЛИЦА  ВОН  РАБОТЕН  ОДНОС   
                                                                  Член 1
         Со оваа одлука се определува начинот на пријавување во осигурување, пресметување и плаќање на придонесот за пензиско и инвалидско осигурување, како и основиците што служат за утврдување на пензиската основа на одредени категории осигуреници и лица вон работен однос.
                                                                    Член 2
         За одредени категории на осигуреници се определува и наплатува придонес за пензиско и инвалидско осигурување и тоа за:
1) осигуреници кои во текот на траењето на работниот однос  ќе заминат на стручно усовршување или специјализација;
2) осигуреници кои за време на траењето на работниот однос се наоѓаат на неплатено осуство до 30 дена во текот на една календарска година;
3) осигуреници кои за време на траењето на работниот однос се наоѓаат во истражен затвор до 30 дена ;
4) осигуреници кои за време на траењето на работниот однос се наоѓаат на издржување казна затвор до 30 дена;
5) осигуреници кои во текот на работниот однос учествувале во штрајк организиран во согласност со прописите за штрајк.
          Основицата за пресметување и плаќање на придонесот за пензиско и инвалидско осигурување за осигурениците од став 1 на овој член  се определува од платата на осигуреникот  што ја остварил предходниот месец, односно  представува бруто платата, односно основицата од која е пресметан надоместокот на платата.
          Основицата за пресметување и плаќање на придонес, односно основицата за осигурување, не може да биде пониска од 65% од просечната месечна нето плата по работник  на Републиката  објавен во тековниот месец.
          Обврзник за поднесување пријава на осигурување и плаќање на придонесот за осигурениците од овој член е работодавачот.
                                                                  Член 3
          Придонесот за пензиско и инвалидско осигурување за лицата учесници на организирани младински и други работни акции, осигурени со задолжително пензиско и инвалидско осигурување за сите случаи на инвалидност и телесно оштетување, изнесува 4% од просечна нето плата објавена во Републиката за тековниот месец.
          Обврзник за поднесување пријава на осигурување и  уплата на придонесот од став 1 на овој член е организаторот на работната акција.
                                                                   Член 4
          Придонесот за пензиско и инвалидско осигурување за ученици и студенти во образовните институции кога вршат практична работа, осигурени со задолжително пензиско и инвалидско осигурување врз основа на повреда на работа или професионална болест, изнесува 4% од просечна нето плата објавена во Републиката за тековниот месец.
          Висината на придонесот за пензиско и инвалидско осигурување од став 1 на овој член се однесува и на македонските државјани кои, согласно важечките прописи, се упатени на школување во странство како и за странските државјани кои се наогаат на школување во Република Македонија ако државата чии државјани се тие исто така постапува со македонските државјани, доколку со меѓународна спогодба не е поинаку определено.
         Обврзници за поднесување пријава на осигурување и уплата на придонесот за лицата од став 1 и 2 на овој член се образовните институции.
                                                                  Член 5
         Придонесот за пензиско и инвалидско осигурување за членовите на младинските задруги за време на работно ангажирање осигурени врз основа на инвалидност и телесно оштетување причинети со повреда на работа или професионална болест, изнесува 4% од просечна нето плата објавена во Републиката за тековниот месец.
        Обврзник за поднесување пријава на осигурување и уплата на придонесот од став 1 на овој член се младинските задруги. 
                                                                      Член 6
          За лицата кои немаат својство на осигуреник, а се осигурени само врз основа на инвалидност и телесно оштетување предизвикано со повреда на работа или професионална болест, придонесот за пензиско и инвалидско осигурување изнесува 4% од просечна нето плата објавена во Републиката за тековниот месец и тоа:
1. за лицата на издржување казна затвор, малолетнички затвор и на издржување на воспитна мерка во воспитно-поправен дом, за време на редовна работа што ја вршат во текот на издржувањето на казната односно мерката. 
2. за невработени лица за време на стручно оспособување, преквалификација или доквалификација. 
3. за зравствени работници со високо образование кои се здобиваат со работно искуство за полагање на стучен испит. 
            Обврзници за плаќање на придонесот се:
1) казнено-поправните установи и воспитно-поправните домови за лицата од став 1 точка 1 на овој член;
2) Републичкиот завод за вработување за лицата од став 1 точка 2 на овој член;
3) здравствените организации за лицата од став 1 точка 3 на овој член.
                                                                       Член 7
          За лицата кои немаат својство на осигуреник, а се осигурени само врз основа на инвалидност и телесно оштетување предизвикано со повреда на работа или професионална болест, придонесот за пензиско и инвалидско осигурување изнесува 4% од просечна нето плата објавена во Републиката за тековниот месец и тоа за учество во:
1) акции за спасување или одбрана од елементарни непогоди или несреќи; 
2) обука или во вршење на обврски од одбраната; 
3) давање помош на органите за внатршни работи во вршење на нивната службена должност;
4) културно-уметнички манифестации и натпревари организирани од културни и други организации и
5) натпревари во физички и технички култури, организирани од спортски и други организации. 
         Обврзниците за поднесување пријава на осигурување и уплата на придонесот од став 1 на овој член се: органите, односно организациите кои ги организирале акциите односно манифестациите за лицата од став 1 на овој член.
                                                                       Член 8
        Обврската за плаќање  на придонесот за осигурениците од член 2 на оваа одлука пристигнува на денот на подигање на средствата за плата, а ако платата не е исплатена, последниот ден во месецот за предходниот месец, а за другите осигуреници од оваа одлука последниот ден во месецот за предходниот месец.                    Доколку придонесот се утврдува и пресметува за време покусо од еден месец, за секој календарски ден во соодветниот период се плаќа 1/30 од определениот месечен износ на придонесот.
         Плаќањето на придонесот за пензиско и инвалидско осигурување за осигурениците од оваа одлука, го врши обвзникот преку носители на платен промет.
                                                                       Член 9
          За лицата за кои придонесот за пензиско и инвалидско осигурување се определува и наплатува според оваа одлука, а кои не оствариле плата, при признавањето на правото на пензија, пензиската основа се определува според Одлуката за основиците на осигурување на лицата кои не оствариле плата по 1 јануари 1970 година, според нивната стручна подготовка.
                                                                        Член 10
         Пријава на осигурување за лицата и осигурениците според оваа одлука поднесуваат обврзниците за плаќање на придонесот. Пријавата се поднесува до надлежната Подрачна единица на пензиско и инвалидско осигурување во рок од 8 дена од денот на стекнување својство на осигуреник.
                                                                           Член 11
          Со денот на влегување во сила на оваа одлука престанува да важи Одлуката за висината на основиците за пресметување и плаќање на придонесите и за остварување на правата од пензиското и инвалидското осигурување на одредени категории осигуреници и лица вон работен однос .      ( Службен весник на РМ бр. 27 / 94 ).
                                                                         Член 12
         Оваа одлука влегува во сила осмиот ден  од денот на објавување во ,,Службен весник на Република Македонија,,, а ќе се применува од 1 јануари 2005 година. 
         Бр. 07-                                                                                              Претседател 
         _______        година                                                                      на Управен одбор
         Скопје                                                                                           Ленка Балаловска
ОБРАЗЛОЖЕНИЕ
НА ПРЕДЛОГ  -  ОДЛУКА
ЗА ВИСИНАТА НА ОСНОВИЦИТЕ ЗА ПРЕСМЕТУВАЊЕ И ПЛАЌАЊЕ НА ПРИДОНЕСИТЕ И ЗА ОСТВАРУВАЊЕ НА ПРАВАТА ОД ПЕНЗИСКОТО И ИНВАЛИДСКОТО ОСИГУРУВАЊЕ НА ОДРЕДЕНИ                      КАТЕГОРИИ  ОСИГУРЕНИЦИ  И  ЛИЦА  ВОН  РАБОТЕН  ОДНОС
          Со Законот за пензиското и инвалидското осигурување ( ,,Сл. весник на РМ,, бр. 80/93, 3/94, 14/95, 71/96, 32/97, 24/00, 96/00, 5/01, 50/01, 85/03 и 50/04 ) е регулирано лицата вон работен однос  да се осигурани со задолжително пензиско и инвалидско осигурување врз основа на инвалидност и телесно оштетување причинети со повреда на работа или професионална болест.
            Со членот 122 од Законот за пензиското и инвалидското осигурување, е регулирано да во стаж на осигурување се смета и времето кое осигуреникот во текот на траењето на работата брз основа на која е осигурен го поминал: на неплатено осуство до 30 дена во текот на една календарска година; во истражен затвор до 30 дена; на издржување казна затвор до 30 дена и како учесник во штрајк организиран во согласност со прописите за штрајк. Со одлуката, за овие осигуреници се определува основицата за пресметување на придонесот за пензиско и инвалидско осигурување од платата на осигуреникот што ја остварил предходниот месец , односно представува бруто платата во која се сорджани придонесите и даноците што се плаќаат од платата, односно основицата од која е пресметан надоместокот на плата.
            Со членот 14 и 15 од Законот за пензиското и инвалидското осигурување, е регулирано кои лица вон работен однос се  во задолжително пензиско и инвалидско осигурување врз основа на инвалидност и телесно оштетување причинети со повреда на работа или професионална болест.
            Со одлуката  се определува начинот на пријавување во осигурување на лицата вон работен однос осигурани со задолжително пензиско и инвалидско осигурување врз основа на инвалидност и телесно оштетување причинети со повреда на работа или професионална болест , износот  и плаќањето на придонесот за пензиско и инвалидско осигурување.
         За наведените категории на осигуреници обврската за пријавување во осигурување и  плаќање на придонесот за пензиско и инвалидско осигурување  е на работодавачот, а за лицата вон работен однос осигурани од инвалидност и телесно оштетување обврската за пријавување во осигурување и плаќање на придонесот е на органите, организациите и институциите кои ги ангажирале лицата во одредени манифестации, натпревари, акции, пракса или работно ги ангажирале.
